
2025 թվականի նոյեմբերի 27-ի № 80-Լ

ՀԱՇՎԵՔՆՆԻՉ ՊԱԼԱՏԻ 2024 ԹՎԱԿԱՆԻ ՆՈՅԵՄԲԵՐԻ 29-Ի № 123-Լ ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Ղեկավարվելով Հաշվեքննիչ պալատի մասին օրենքի 10-րդ հոդվածի 1-ին մասի 2-րդ և 11-րդ կետերով և «Նորմատիվ իրավական ակտերի մասին» օրենքի 33-րդ 3-րդ մասով` Հաշվեքննիչ պալատը


Ո Ր Ո Շ ՈՒ Մ  Է`
1. [bookmark: _Hlk204165105]Հաշվեքննիչ պալատի 2024 թվականի նոյեմբերի 29-ի «Հաշվեքննիչ պալատի 2025 թվականի գործունեության ծրագիրը և հաշվեքննիչ պալատի 2025 թվականի գործունեության ծրագրի առաջին բաժնով նախատեսված ծրագրային կետերի ընտրության հիմնավորումը հաստատելու մասին» № 123-Լ որոշման (այսուհետ՝ Որոշում) № 1 հավելվածի 1-ին բաժնի 11-րդ կետից հետո լրացնել նոր 12-րդ կետ հետևյալ բովանդակությամբ՝
	12.
	Հանրային իշխանության մարմիններ և դրանց հիմնադրած՝ պետական և համայնքային գործառույթներով օժտված այլ իրավաբանական անձինք
	Տրանսպորտային միջոցների  շահագործում
	Համապատասխանության հաշվեքննություն
	Ֆինանսական և համապատասխանության հաշվեքննության վարչություն
	2025թ.


 
2. Որոշման № 2 հավելվածի 3-րդ բաժնում 2-րդ կետից հետո լրացնել նոր 3-րդ կետ հետևյալ բովանդակությամբ՝ 
«3. Տրանսպորտային միջոցների շահագործում
(Առաջնահերթություն 6)

Հաշվեքննիչ պալատը, հաշվի առնելով պետական և համայնքների բյուջեների հաշվին շահագործվող տրանսպորտային միջոցների վերաբերյալ հանրային հաղորդակցության միջոցներում տևական անդրադարձը, ինչպես նաև ստացված ազդակները, վերլուծել է խնդրին վերաբերելի՝ բաց աղբյուրներում առկա տեղեկատվությունը և արձանագրել է, որ առկա են որոշակի ռիսկեր։ Մասնավորապես, աճել են տրանսպորտային միջոցների նորոգման և պահպանման ծախսերը, մեծ է մեկ անձից գնումների մասնաբաժինը, նկատվում են գների շեղումներ շուկայականից, ինչպես նաև զգալի է պայմանագրերի կենտրոնացման աստիճանը, որոնք կարող են հանգեցնել հանրային սեփականության կառավարման խնդիրների՝ խոչընդոտելով հանրային ֆինանսների արդյունավետ օգտագործման հնարավորությունը։
Հաշվեքննությամբ նախատեսվում է գնահատել տրանսպորտային միջոցների շահագործման[footnoteRef:1] համապատասխանությունն իրավական ակտերով և քաղաքացիաիրավական պայմանագրերով սահմանված պահանջներին»։ [1:  «Ավտոմոբիլային տրանսպորտի մասին» ՀՀ օրենքի 4-րդ հոդվածի համաձայն՝ «ավտոմոբիլային տրանսպորտի շարժակազմի շահագործման արդյունավետության ու անվտանգության ապահովման և շրջակա միջավայրի վրա ավտոմոբիլի վնասակար ազդեցության նվազագույն մակարդակի ապահովման համար իրականացվող տեխնիկական, տնտեսական և կազմակերպչական միջոցառումների համակարգ, որը ներառում է ավտոմոբիլային տրանսպորտի շարժակազմի պահպանումը, տեխնիկական սպասարկումները, ընթացիկ ու հիմնական նորոգումները և այդ աշխատանքների կատարման հաշվառումը:»] 

3. Սույն որոշումն ուժի մեջ է մտնում հրապարակմանը հաջորդող օրվանից: 

